
7-dars Kuzgi ijodxona

Kuzgi barglardan applikatsiya. 
“Kichik shahzoda”

Sizga kerak bo‘ladi:

•	 moviy karton;
•	 rangli qogʻozlar;
•	 ingichka novda;
•	 quritilgan kuzgi 

barglar;
•	 qalam;
•	 qaychi;
•	 yelim.

Bugun siz quritilgan kuzgi barglar yordamida o‘z sayyorasida yashovchi 
Kichik shahzodani yaratasiz.

Fransuz yozuvchisi Аntuan de 
Sent-Ekzyuperi “Kichik shahzoda” 
nomli ertak-qissani yozgan. Bosh 

qahramon kichkina sayyorada yashaydi va 
unga gʻamxoʻrlik qiladi. Ayniqsa, goʻzal gul –  
atirgul u uchun juda qadrli: u gulni sugʻoradi, 
shamoldan toʻsadi va asrab-avaylaydi. Sayohat 
davomida Kichik shahzoda oʻz uyi, doʻstlik, 
gʻamxoʻrlik va mas’uliyat naqadar muhimligini 
tushunib yetadi.

“Biz o‘zimiz qo‘lga o‘rgatgan, o‘stirgan  
barcha narsalar uchun mas’uldirmiz”.

Barglarni detallarning rangi va shakliga qarab tanlang. 
Yaxshi quritilgan barglarni qirqish va yelimlash osonroq 
bo‘ladi. Barglar uvalanib ketmasligi uchun ehtiyotkorlik 
bilan ishlang.

Ishni bajarish bosqichlari

Kartonga doira – sayyora va 
Kichik shahzodaning qomatini, ya’ni 
shaklini chizing.

Barglarni bir-birining ustiga 
biroz o‘tkazib, doirani to‘ldiring.

1 2

Kichik shahzoda shaklini 
to‘ldiring: yuzi va qoʻllarini qogʻoz-
dan, kiyimini yashil barglardan, soch- 
larini esa sariq barglardan yasang. 
Kamar, poyabzal va sharf qoʻshing.

3

Qizil barglardan gul yasang, 
uni novdaga yelimlang va ikkita 
yashil bargcha qoʻshing. Kichik 
shahzoda atrofiga sariq barglardan 
yulduzchalar yasab, yelimlang.

